
 	Маусым айында мектеп жанындағы "Күншуақ" алаңы 02- 13.06 күндері арасында жұмыс істеді, қамтылған балалар саны - 24 адам (1-7 сынып). Оқушылардың демалысы жоспарланып ұйымдастырылған келесі іс-шаралар арқылы өткізілді:
[bookmark: _Hlk201138215]"Күншуақ" ауысымының ашылу мерекесінде оқушылар лагерьдің бірінші ауысымына арналған іс-шаралар жоспарымен танысты, Қауіпсіздік техникасы бойынша нұсқаулықтар өткізілді және күнделікті қайталап отырды: «Өрт қауіпсіздігі», «Ойын- сауық іс шараларда мінез-құлық ережелері» «Спорт қимыл ойындарында мінез-құлық ережелері», «Жолда, көлікте мінез-құлық ережелері", «Ыстық ауа-райында мінез-құлық ережелері», «Экскурсия кезіндегі мінез-құлық ережелері», «Табиғатқа серуенде, дауыл кезіндегі, найзағай, қатты нөсер, бұршақ кезіндегі мінез-құлық ережелері», «Судағы мінез-құлық ережелері». Нұсқаулық қорытындысы бойынша балалар қауіпсіздік техникасы бойынша дәптерлерге қол қойды. Сондай-ақ қызықты ойындар өткізіліп, оқушылар қуана қатысты. Балаларды қорғау күніне орай ТОО «Алтын Алмаз» балаларға естелік сыйлықтар таратты. 
Мектепалды алаңқай «Оқу-білім бұлағы, білім-өмір шырағы», «Рәміздер күні», «Таң қалмаңыз, бұл біздің алаң», «Достық әлемі», Спорт әлемі «Шынықсаң шымыр боласың», «Кім боламын?», «Театр мен Сиқыр әлемі», «Менің Отаным Қазақстан» суреттер әлемі тақырыптарында әр күнге жоспарланған іс- шараларын іске асырды. 
Алаңқай жұмысы барысында кітап әлеміне үңіліп, бой жазу жаттығуларын жасап, сурет салып, кітапханада қонақта болып, спортзалда қимыл қозғалыс ойындарынан кейін эксперименттер жүргізіп танымдарын ашты. «Мемлекеттік рәміздер тарихы» атты танымдық сабаққа қатысып, «Тәуелсіз Қазақстан рәміздері» тақырыбына аппликация жасап елінің рәміздеріне деген құрметтерін білдірді. «Жас экологтар» тақырыбында қолөнер көрмесіне жұмыстарын жасап, табиғат аясына шағын пикникке шықты. Достық туралы әңгіме жүргізіліп, арқан тарту, эстафета, т.б ойындар ойнап, өз қолдарынан бір-біріне сыйлық жасады. Балалар топқа бөлініп, тапсырмалар орындады. Қимыл-қозғалыс ойындарын ойнап, Мамандық түрлерімен танысып, кинотеатрға барып фильм тамашалады. 

Балалардың жазғы демалысы кезеңінде қауіпсіз, белсенді және танымдық демалысын ұйымдастыру, шығармашылық әлеуетті дамыту, патриотизмге тәрбиелеу, коммуникативтік және әлеуметтік дағдыларды қалыптастыру, сондай ақ бос уақыттарын тиімді ұйымдастыру мақсатында 16.06- 28.06.2025 аралығында спорттық және патриоттық бағытта мектеп алды алаңы жұмыс жасады. Қамтылған балалар саны – 17 (5- 7 сыныптар). 
Алаңқай «Ашылу күні», «Туған өлке күні», «Спорт күні», «Эко-күн», «Мерген күні», «Өрт сөндірушілер күні», «Табиғатқа жақынбыз», «Кино кеші», «Интеллектуалды дамыту ойыны», «Отанқорғаушы», «Жабылу күні» тақырыптарында әр күндерге іс- шара жоспарлап өткізді. Алаңқай қатысушылары өздерінің спорттық, интеллектуалдық дағдыларын шыңдап, туған жердің табиғатын тамашалап, қалалық №3 мамандырылған өрт сөндірушілер бөліміне экскурсияға барып, табиғатқа, қоршаған ортаға қамқор болудың маңыздылығына назар аударды.  

Мектеп аумағын абаттандыру және көгалдандыру, еңбекқорлықты, өз мектебіне деген сүйіспеншілікті тәрбиелеу, табиғатқа ұқыпты қарау, оқушылардың шығармашылық қабілеттерін дамыту, салауатты өмір салты дағдыларын қалыптастыру мақсатында еңбек бригадалары кестесі маусым және тамыз айларына құрылды.  Еңбек бригадасына мектепалды алаңқайына қатыспаған оқушылар тартылды. 

Сонымен бірге мектеп оқушылары ата- аналары тарапымен бірлесе отырып туған жердің өзге де аймақтарына демалысқа барып, уақыттарын көңілді өткізді. 11 сынып оқушылары 22.06.2025 күні ата- аналар ұйымдастыруымен және қатысуымен Бурабай жеріне қыдырды. Бурабай табиғатында серуендеп, уақыттарын қызықты да тиімді ұйымдастырды. 6- сынып оқушысы Бексұлтан Аманжол 09-18.06 күндері арасында мемлекет тарапынан «Чайка» демалыс орнына барып демалып келді. Және 3- сынып оқушысы Чернядьев Матвей Бурабай өңірінде ата- анасымен «Discovery» демалыс орнына барып, жазғы демалысының күндерін тиімді де қызықты өткізді.

